
REPUBLIKA E SHQIPERISE 

PRESIDENTI 

DEK RE T 

"PER 

KT H IMIN E LIGJIT NR. 38/2019 "PER DISA SH TESA DHE NDRYSHIME 

NE LIGJIN NR. 139/2015 "PER VETEQEVERISJEN VENDORE"" 

Ne m.beshtetje te neneve 85, pika 1 dhe 93, te Kushtetutes, 

Dekretoj 

Kthimin per rishqyrtim ne Kuvend te ligjit nr.38/2019 "Per disa shtesa dhe 
ndryshime ne ligjin nr. 139/2015 "Per veteqeverisjen vendore"", me qellim 
rishikimin e nenit 3 dhe 4, sipas arsyetimit bashkelidhur. 

Nr. Dekreti 11227 

Tirane, me 15.07 .2019 



Arsyet e kthimit te ligjit nr. 38/2019 

"Per disa shtesa dhe ndryshime ne ligjin nr. 139/2015 "Per veteqeverisjen vendore"" 

Te nderuar deputete, 

Kuvendi i Shqiperise, ne seancen plenare te dates 20 qershor 2019, ka miratuar nder te tjera dhe ligjin nr. 

38/2019, "Per disa shtesa dhe ndryshime ne ligjin nr. 139/2015 "Per veteqeverisjen vendore"". 

Me shkresen nr. 2596 prot., date 26.06.2019 te Kuvendit, ky ligj eshte percjelle Presidentit te Republikes 

per dekretim dhe shpallje, praktike kjo e administruar me nr. 2003 prot., date 26.06.2019. 

Nga shqyrtimi i praktikes parlamentare mbi propozimin, shqyrtimin dhe miratimin e ketij projektligji 

rezulton se ligji i miratuar ne Kuvend "Per disa shtesa dhe ndryshime ne ligjin nr. 139/2015 "Per 

veteqeverisjen vendore"", ka si qellim kryesor qe nepermjet ndryshimeve te propozuara sipas nenit 1 te 

tij, ai synon te nxise dhe fuqizoje bashkepunimin ne te gjitha fushat me shqiptaret jashte kufijve te 

Republikes se Shqiperise dhe shtetet ku ata banojne, si dhe te mbroje interesat e shtetit brenda fushave te 

pergjegjesise. 

Gjate zbatimit te ligjit nr.139/2015, eshte. evidentuar nevoja per implementimin e plote te dispozitave 

kushtetuese per mbrojtjen e te drejtave te shqiptareve qe jetojne jashte kufijve, si edhe nevoja per krijimin 

e mekanizmave ligjore ne nivel vendor sa i takon zhvillimit te raporteve me diasporen. 

Pikerisht realizimi i ketij qellimi eshte parashikuar me miratimin e nenit 1 dhe nenit 2 te ligjit nr. 38/2019 

"Per disa shtesa dhe ndryshime ne ligjin nr. 139/2015 "Per veteqeverisjen vendore"". 

Nje tjeter ndryshim i propozuar me ligjin nr. 38/2019, eshte edhe ndarja e kompetencave te Keshillit 

Bashkiak ne rastet e tjetersimit te prones me te drejten per dhenien ne perdorim. Njekohesisht me keto 

ndryshime eshte zgjeruar koncepti i tjetersimit te prones publike duke shtuar brenda tij dhe te drejten e 

zhvillimit te prones nga organet e pushtetit vendor. 

Konkretisht nepermjet ligjit nr.38/2019, synohet te ndryshohen nenet 54 dhe 55 te ligjit nr.139/2015 "Per 

vetqeverisjen vendore'', qe parashikojne detyrat dhe kompetencat e Keshillave Bashkiake, menyren e 

vendimarrjes dhe kuorumin e nevojshem per <;do lloj vendimmarrje te ketyre organeve perfshi ketu dhe 

vendimmarrjet per tjetersimin e prones publike. 

Nga shqyrtimi i praktikes parlamentare, rezulton se ndryshimet e propozara ne nenet 54-55 te ligjit nr. 

139/2015, nuk jane propozuar nga Keshilli i Ministrave, por ato jane propozime te paraqitura nga relatori 

i projektligjit ne Komisionin e <;eshtjeve Ligjore, Administraten Publike dhe te Drejtat e Njeriut ne 

Kuvendin e Shqiperise dhe te mbeshtetura nga anetaret e Komisionit. 

Ky projektligj eshte shqyrtuar ne dy komisione ne Kuvendin e Shqiperise, konkretisht ne Komisionin per 

Politiken e Jashtme qe kane lidhje me nderhyrjet te realizuara me nenin 1 te ligjit nr. 38/2019, si dhe ne 

Komisionin e <;eshtjeve Ligjore, Administraten Publike dhe te Drejtat e Njeriut persa i takon pjeses tjeter 

te ligjit te miratuar. 

Presidenti i Republikes shqyrtoi ligjin nr. 38/2019, duke ju referuar permbajtjes se aktit te derguar per 

dekretim dhe shpallje, praktikes parlamentare te ndjekur per kete qellim dhe legjislacionit ekzistues. 

Presidenti i Republikes vleresoi perputhshmerine e ketij ligji, duke bere nje analize te permbajtjes se aktit 

te miratuar ne raport me interesin publik. 

Ne perfundim te ketij shqyrtimi, Presidenti i Republikes vlereson te evidentoje se dispozitat e nenit 1 te 

ligjit nr. 38/2019,jane nje hap shume pozitiv i Kuvendit te Shqiperise ne drejtim te mbrojtjes se te drejtave 

te shqiptareve qe jetojne jashte kufijve. 

Nepermjet dispozitave te nenit 1 te ligjit nr. 38/2019, shteti shqiptar ben nje hap te rendesishem drejt 

procesit te implementimit te reformes ligjore dhe institucionale per ndertimin e marredhenieve te 

natyrshme te atdheut me shtetasit e vet, nepermjet dhenies se sherbimeve per diasporen dhe migracionin. 

Nisur nga keto qellime shume positive Presidenti i Republikes, shpreh dakordesine e tij per 

realizimin e shtesave ne ligjin ekzistues nr. 139/2015, qe behen te mundura nepermjet dispozitave 

te nenit 1 te ligjit nr. 38/2019 "Per disa shtesa dhe ndryshime ne ligjin nr. 139/2015 "Per 

veteqeverisjen vendore"". 

Nga ana tjeter, referuar permbajtjes se nenit 3 dhe nenit 4 te ligjit nr. 38/2019, objekt i ketij shqyrtimi 

Presidenti i Republikes, ka arritur ne perfundimin se propozimi i relatorit per realizimin e ndryshimeve 

ligjore ne nenin 54-55 te ligjit nr. 139/2015, cenon procesin vendimmarres se Keshillave Bashkiake ne 

lidhje me tjetersimin e pronave te tyre. Keto ndryshime jane te pajustifikuara, pasi menyra e re qe 

propozohet per kuorumin e nevojshem ne vendimmarrjet e Keshillave Bashkiake nuk: garanton mbrojtjen 

e interesit publik ne procedurat e tjetersimit te aseteve publike ne pronesi te pushtetit vendor. 

Bazuar mbi kete arsyetim, te shpjeguar si me poshte vijon, ne bindje te Kushtetutes dhe ne ushtrim 

te se drejtes te parashikuar ne piken 1 te nenit 85 te saj, Presidenti i Republikes, vlereson se ligj nr. 

38/2019 "Per disa shtesa dhe ndryshime ne ligjin nr. 139/2015 "Per veteqeverisjen vendore"", i 

duhet kthyer Kuvendit, me qellim rishikimin e neneve 3 dhe 4 te ketij ligji. 

Konkretisht; 

Ne nenin 54/e te ligjit aktual nr.139/2015 "Per veteqeverisjen vendore", parashikohet shprehimisht se: 

Neni 54 

Detyrat dhe kompetencat e keshillit bashkiak 

Keshilli bashkiak ka keto detyra dhe kompetenca: 

e) miraton tjetersimin ose dhenien ne perdorim te pronave te treteve; 

Nderkohe qe ne nenin 55, pikat, 3 dhe 4, parashikohet se: · 

Neni 55 

Votimi 

3. Vendimet merren me shumici!n e votave ti! ti! gjithi! anetareve te keshillit per rastet e parashikuara ne 

shkronjat "a", "b", "
c

"
, "d", "dh", ''f", "g", "gj'', "i" dhe "j'', te nenit 54, te ketij ligji. 

4. Vendimet merren me jo mi! pak se tre ti! pestat e numrit ti! pi!rgjithshi!m te anetareve te keshillit per 

rastin e parashikuar ne shkronjen "e ", te nenit 54, te ketij ligji. 

Pra si9 duket qarte, sipas dispozitave te mesiperme ligjore, eshte parashikuar shprehimisht ne ligj se 

Keshilli Bashkiak, per te gjitha vendimet ku do te trajtohen vendimmarrje te tjetersimit ose dhenies ne 

perdorim te pronave ne favor te te treteve, keto vendime duhet te merren dhe te miratohen me nje 

shumice te cilesuar te votave te ketij organi me jo me pak se 3/5 (tre te pestat) e numrit te 

pergjithshem te anetareve te keshillit. 

Nepermjet ketyre dispozitave te ligjit nr. 139/2015, ligjvenesi ka parashikuar se vendimmarrja per 

tjetersimin e prones publike, qe eshte ne pronesi te pushtetit vendor, konsiderohet me shume rendesi dhe 

jetike per autonomine e pushtetit vendor dhe vendimmarrja mbi keto 9eshtje duhet te realizohet nepermjet 

nje shumice te cilesuar votash, duke diktuar keshtu nje mekanizem monitorues dhe shprehes te vullnetit 

te qytetareve mbi veprimtarine e pushtetit vendor. 

Ligjvenesi ka qen� i kujdesshem qe per keto 9eshtje, kontrolli dhe balanca brenda funksionimit te vet 

organeve te qeverisjes se pushtetit vendor te parashikohet me ligj dhe per kete, funksionimi dhe zbatimi i 

ligjit me objektivitet do te rrise transparencen ne vendimmarrje te kesaj natyre. 

Por ndryshe nga kjo fryme qe paraqet ligji ekzistues, rezulton se gjate punes ne Komisionin e <;eshtjeve 

Ligjore, Administraten Publikd dhe te Drejtat e Njeriut, eshte bere nje propozim i cili e prish kete regjim 

te vendosur nga ligji ekzistues. Komisioni ka marre ne shqyrtim dhe ka pranuar propozimin e paraqitur 

nga relatori per nderhyrje ne dispozitat e mesiperme qe trajtojne kompetencat e Keshillit Bashkiak dhe 

vendimmarrjen e tij, ne kuader te ushtrimit te te drejtes se pronesise te bashkive. 

Konkretisht sipas dispozitave te nenit 3 dhe 4 te ligjit nr. 38/2019, te miratuar, objekt i ketij 

shqyrtimi, ne ligjin nr. 139/2015 "Per veteqeverisjes vendore", jane miratuar keto ndryshime: 

Neni 3 

Ne nenin 54 behet ndryshimi dhe shtesa e meposhtme: 

1. Shkr01ya "
e

" ndryshohet si me poshte: 

"e) miraton ljetersimin e pronave te treteve ". 

2. Pas shkrorifes "e" shtohet shkronja "ell" me kete permbajlje: 

"ell) miraton dhenien ne perdorim te pronave te treteve ose dhenien per zhvillim te prones nepermjet 

bashkepunimit me subjekte private". 

Neni4 

Ne nenin 55, pika 3, pas references ne shkrorifen "d" shtohet referenca ne shkronjen "ell". 

Si9 rezulton qartesisht nga kjo nderhyrje qe propozohet te realizohet, ne ligjin nr. 139/2015, ky ndryshim 

ne ligj ne thelb krijon nje kompetence te re per Keshillat Bashkiak, qe eshte e drejta e ketyre te fundit per 

te hyre ne marredhenie juridike me persona te trete per zhvillimin e prones publike. Kjo kompetence nuk 

ka qene parashikuar me pare ne ligj. 

Sipas raportit te Komisionit te <;eshtjeve Ligjore, Administraten Publike dhe te Drejtat e Njeriut ne 
Kuvendin e Shqiperise, kjo nderhyrje behet e nevojshme per shkak te dinamikes se zhvillimit 
infrastrukturor dhe urban te qyteteve, ve9anerisht ne dhjetevje9arin e fundit. 

Parashikimi i nje kompetence te re per Keshillat Bashkiak, eshte ne vleresim te Kuvendit te Shqiperise, i 
cili nepermjet ketij ndryshimi ligjor synon te delegoje me shume pushtet vendimmarres ne drejtim te 
organeve te qeverisjes vendore, por e rendesishme eshte qe kjo kompetence e re te ushtrohet bazuar ne 
parashikime te qarta ligjore qe rregullojne menyren se si kjo komptence do te ushtrohet, ne menyre qe te 

respektohen parimet kushtetuese te nismes se lire dhe konkurences. 

Presidenti i Republikes, konstaton se Kuvendi i Shqiperise, me ndryshimet qe ka vendosur te realizoje 
nepermjet nenit 3 dhe 4 te ligjit nr. 38/2019, po krijon nje kompetence te re per autoritetet vendore, por 
nuk ka parashikuar asnje dispozite mbi menyren ligjore se si keto autoritete (Keshillat Bashkiake) do te 
formojne vullnetin e tyre per te perzgjedhur subjektin me te cilin do te hyjne ne marredhenie per te 
zhvilluar pasurite e paluajtshme ne pronesi te tyre. 

Kjo gjendje paqartesie, krijon shteg per abuzim dhe mundesi qe ne praktike kjo kompetence e re te 
keqperdoret me pasoja te pariparushme per pronen publike dhe interesin publik. 

Gjithashtu, e drejta per zhvillim e prones ne pronesi te pushtetit lokal eshte drejtpedrejte nje menyre 
tjetersimi i pasurise se paluajtshme. 

Pasuria e paluajtshme prone publike ne pronesi te organeve te qeverisjes vendore kur vendoset ne 
dispozicion te zhvillimit te projekteve te perbashketa me pronare apo subjekte te tjere private, humbet 
funksionin fillestar te saj, pasi perfshirja ne projekte te perbashketa zhvillimi hen te mundur krijimin e 
regjimeve te reja te te drejtave te pronesise apo bashkepronesise dhe menyres se perdorimit te pasusise se 
re qe do te perftohet nga ky zhvillim. 

Ne kete menyre perfshirja e pasurise prone shteterore apo publike ne nje marredhenie zhvillimi me persona 
te trete perben ne thelb tjetersim te saj, pasi nga ky proces ndryshohet marredhenia e drejtpedrejte e 
pronarit (Keshillit Bashkiak) me pronen e vene ne dispozicion, ashtu sikunder ndryshojne dhe raportet e 
pronesise mbi pasurine, per shkak se ajo transformohet ne nje pasuri tjeter te re ku marrin pjese edhe 
persona te tjere me te drejta pronesie te lidhura apo te shkrira ndermjet tyre. 

Ne kete menyre arsyetimi i here nga Komisioni i <;eshtjeve Ligjore, Administraten Publike dhe te Drejtat 
e Njeriut ne Kuvendin e Shqiperise se e drejta e tjetersimit te prones nuk perfshin te drejten per dhenien 
per zhvillim te prones te treteve, nuk qendron dhe eshte teresisht i pabazuar. 

Ne keto kushte edhe ndryshimet e realizuara ne nenin 4 te ligjit nr. 38/2019, nepermjet te cilave behet e 
mundur qe vendimet e Keshillit Bashkiak per miratimin e dhenies per zhvillim te prones nepermjet 
bashkepunimit me subjekte private, te perfshihen ne ato vendime per te cilat nevojitet nje kuorum 
vendimmarres i thjeshte me shumicen e anetareve te Keshillit, si<; parashikon neni 55, pika 3, e ligjit nr. 

139/2015 "Per veteqeverisjen vendore", eshte nje vleresim i gabuar dhe aspak objektiv. 

Nese Kuvendi i Shqiperise, vlereson ti jape autoriteteve vendore nje kompetence te re ligjore, qe perfshin 
te drejten per te bashkepunuar me subjekte apo personave private per zhvillimin e prones ne pronesi te 
autoriteteve vendore, atehere kj o e drejte per te zhvilluar pronen, e cila perben nj e nga menyrat e tj etersimit 
te prones, duhet te perfshihet ne ato raste ku vendimi per kete 9eshtje duhet te merret me nje shumice te 

cilesuar ne Keshillin Bashkiak, pra me 315 e te gjithe anetareve te keshillit, si9 parashikon sot neni 54, 

germ.a "e" dhe pika 3 e nenit 55 te ligjit nr. 139/2015 "Per veteqeverisjen vendore". 

Ndryshimet e propozuara dhe te miratuara ne nenin 54 dhe 55 te ligjit nr. 139/2015, cenojne kuorumin e 

nevojshem te vendimmarrjes se Keshillave Bashkiake per 9eshtje te tjetersimit dhe zhvillimit te prones ne 

pronesi te pushtetit vendor, jane te pajustifikuara dhe nuk garantojne mbrojtjen e interesit publik. 

Nepermjet ketyre ndryshimeve qe realizohen nepermjet nenit 3 dhe 4 te ligjit nr. 38/2019, ulet niveli 

vendimmarres i kontrollit te organit kolegjial te Keshillit Bashkiak ndaj propozimeve dhe veprimtarise te 

organit ekzekutiv te Kryetarit te Bashkise, 9'ka krijon mundesi qe zhvillimi i pronave te shtetit ne 

bashkepunim me persona te trete te realizohet perkundrejt perfitimeve per shtetin qe nuk perkojne me 

kerkesat e ligjit, me realitetin dhe me kushtet qe ofron tregu. 

Te nderuar deputete te Kuvendit te Shqiperise, 

Per arsyet e parashtruara me siper, ne bindje te Kushtetutes dhe ne ushtrim te se drejtes te parashikuar ne 

piken 1, te nenit 85 te saj, kam vendosur kthimin per rishqyrtim te ligjit nr. 38/2019 "Per disa shtesa dhe 

ndryshime ne ligjin nr. 139/2015 "Per veteqeverisjen vendore"", me qellimin qe Kuvendi i Shqiperise te 

rishikoje nenet 3 dhe 4 te ketij ligji. 

